
ša SbrS
শৈল । আচ্ছা থামো, তোমার চা খাওয়া হল ? সতীশ । হলেই যদি ওঠে তা হলে হয় নি ।
ভূত্যের প্রবেশ
ভূত্য । হরিশবাবু দলিলপত্র নিয়ে এসেছেন।
সতীশ । বলো ফুরসত নেই। [ ভূত্যের প্রস্থান শৈল । ও কী ও, কাজ কামাই করবে !
সতীশ । করব, আমার খুশি ।
শৈল । আমি যে দায়ী হব । সতীশ । তাতে সন্দেহ নেই, বিনা কারণে কেউ কাজ কামাই করে না । নেপথ্য থেকে । সতীশদা ! সতীশ । ঐ রে ; এল ওরা ! বাড়িতে নেই বলবার সময় দিলে না ।
সুধাংশুর সঙ্গে একদল লোকের প্রবেশ
অলক্ষুণের দল, সকালবেলায় মুখ দেখলুম, উননের উপর হাড়ির তলা যাবে ফেটে ।
সুধাংশু । মিস শৈল, ভীরু তোমার আশ্রয় নিয়েছে, কিন্তু আজ ছাড়ছি নে । সতীশ । ভয় দেখাও কেন । চাও কী । শচীন । চাই লক্ষ্মীছাড়া ক্লাবের চান্দা । প্রথম দিন থেকেই বাকি । সতীশ। কী । আমি তোমাদের দলে ! ভিগরস প্রোটেস্ট জানাচ্ছি, বলবান অস্বীকৃতি । নরেন । দলিল দেখাও । সতীশ । আমার দলিল এই সামনে সশরীরে । সুধাংশু । শৈলদেবী, এই বুঝি ! বে-আইনি প্রশ্রয় দেন পলাতকাকে । শৈল । কিছু প্রশ্রয় দিই নে, নিন-না। আপনাদের দাবি আদায় করে । , সতীশ । শৈল, যত তোমার সত্য আমার বেলায় । আর, এদের সামনে সত্যের অপলাপ- প্রশ্রয় ९३ •ीं दक्ऊ b९3 !
শৈল । কী প্রশ্রয় দিয়েছি । 穹 সতীশ । এইমাত্র মাথার দিব্যি দিয়ে আমাকে চা খাওয়াতে বাস নি ? শ্ৰীহন্তে অজীৰ্ণ রোগের পত্তন আরম্ভ, তবু আমাকে বলে লক্ষ্মীছাড়া !
শচীন । লোকটা লোভ দেখিয়ে কথা বলছে ৷ শৈলদেবী, যদি শক্ত হয়ে থাকতে পার তা হলে ওকে আমাদের লাইফ-মেম্বর করে নিই ।
সতীশ । আচ্ছা, তবে বলি শোনো । চান্দা পাবা মাত্র যদি পাড়া ছেড়ে দৌড় মারা তা হলে এখনই বাকি-বকেয়া সব শোধ করে দিই ।
শচীন। শুধু চাদ নয়। আমাদের ঘরে নেই চা ঢেলে দেবার লোক, যাদের ঘরে আছে সেখানে পালা করে চা খেতে বেরোই—তার পরে কিছু ভিক্ষে নিয়ে যাই— আজ এসেছি বাঁশরিদেবীর করকমল লক্ষ্য করে ।
সতীশ । সৌভাগ্যক্রমে সেই দেবী তার করকমলাসুদ্ধ অনুপস্থিত । অতএব ঘড়ি ধরে ঠিক পাচ মিনিটের নোটিশ দিচ্ছি, বেরোও তোমরা- ভাগে ।
শৈল। আহা, ও কী কথা । না খেয়ে যাবেন কেন । আমি বুঝি পারি। নে খাওয়াতে ? একটু বসুন, जय लेिक कद्ध निछि । [শৈলের প্রস্থান সতীশ । কিন্তু, ঐ যে ভিক্ষার কথাটা বললে, ভালো ঠেকাল না। উদ্দেশ্যও বুঝতে পারছি নে । সুধাংশু । কিংখাবের দোকানে আমাদের সমবেত দেনা আছে, আজ সমবেত চেষ্টায় শোধ করতে হবে । k

		 এই পাতা শেষ সম্পাদিত হয়েছে ১৫:৩১টার সময়, ২২ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

